
«Top Chors», vol. 4: Concert commemorativ

Hans Erni (1867-1961) e Duri Sialm (1891-1961

B Tgi n'enconuscha betg «ll pur su-
veran», «Nossa viarva», «Lolma»
ubain «Allas steilas»? Chanzuns

ch’han tutga I'olma dal chantadur, da
la chantadura. Chanzuns ch’han mar-
ca profundamain il chant da chors ru-
mantschs. Il 2011 én passads 50 onns
dapi la mort da dus dals gronds cumpo-
nists

Hans Erni
(1867-1961)
e Duri Sialm
(1891-1961).
Per questa
chaschun ¢
RTR Radio-
televisiun
Svizra Rumantscha sa regurdd da que-
stas duas persunalitads marcantas da
luschenumnada «segunda generaziun
da cumponists indigens». Quai ¢ succedi
cun in concert commemorativ ils 27 da
matg 2011 en halla plurivalenta a Glion.
Il concert ha medemamain furma
lavertura da la 44avla Fiasta da cant dis-
trictuala dalla Surselva.

Il disc cumpact Top chors vol. 4 pre-
schenta parts dal concert commemora-
tiv cun ils interprets: Chor d’affons dalla
Surselva (dir. Rilana Cadruvi), Cantus
Firmus Surselva (dir. Clau Scherrer),
Chor viril Ligia Grischa (dir. PeterAp-
penzeller) e las solistas vocalas Letizia
Scherrer, Judit Scherrer e Rilana Cadru-
vi. Ferenc Bognar e Clau Scherrer han
suna il piano.

rumantschs:

Hans Erni—il bab
dala chanzun rumantscha

Hans Erni ¢ naschi ils 25 da december
1859 a Trin-Digg. Suenter las scolas en
vischnanca ha el frequenti il Seminari da
scolasts a Cuira, nua chel ha fatg enco-
nuschientscha cun ils professers Gion
Antoni Biihler e Giachen Hasper
Muoth. Ensemen cun Alfons Tuor ha el
funda il chor rumantsch dals scolars. Su-
enter il seminari ha el da scola a Trin, &
alura sa rendi en I'ltalia per far studis e
per lavurar sco scolast privat a Mira sper
Vaniescha. Ils onns 1891 fin 1898 & el sta
scolast al preseminari da Roveredo. Da la
¢ el turna a Trin per far il pur e manar la
scola secundara. Il 1905 ha el banduna la
scola e surpiglia differents uffizis politics
sco mistral e deputd e fatg il redactur dal
«Grischun» e pli tard da la «Casa pater-
na». Daspera ¢ el er std autur da prosa
(«Raquintaziuns», 1952) e da tocs da tea-
ter populars sco er istoriograf local. Hans
Ernié mortils 14 d’avrigl 1961 a Tavau.

Gronds merits ha Hans Erni gi sco
chantadur e dirigent, sco cumponist ed
editur da cudeschs da chanzuns. El ha
cumponi var 200 chanzuns ch’én daven-
tadas per gronda part chanzuns popular-
as en il vair senn dal pled. La plipart da
sias cumposiziuns, oravant tut tenor
texts da Giacun Hasper Muoth, Alfons
Tuor e Flurin Camathias, ha el realisa
tranter il 1898 ed il 1930. Ses «Pur suver-
an» (1901, text: Gion Antoni Huonder)
¢ daventa I'«imni naziunal» sursilvan.

Ovra
Cumponi passa 200 chanzuns per chor

ls participants dal concert final a Friburg, ils 29 da november 2014.

viril e chor maschada, chanzuns e duas e
trais vuschs per la giuventetgna e la sco-
la, chanzuns per gicus e teaters ¢ cantatas
per occasiuns spezialas. Edi cudeschs da
chanzuns per la giuventetgna: «La Ro-
setta» (1890), «Il giuven chantadur Gri-
schun» I e II (1942); per chor viril:
«Surselvar I-VIII (1898-1952), «Pa-
tria» (1942); «Astras» I e II (1947/48);
per chor maschada: «Rezia» I e IT (1939
e 1944), «Flurettas» I-VI (1931-19306).
Divers raquints, novellas, poesias, gieus
umoristics, gieus populars istorics, la-
vurs istoricas e lavurs davart dumondas

da dretgen stil popular.

Vuschs
«Las preziusas chanzuns da Hans Erni (il
Bovet rumantsch) han allegrd senz'ex-
cepziun mintga chantadur da sisum fin
giudim la Surselva e chatta resonanza er
sur ses cunfins viadora. Ellas vegnan
senza dubi er a carmalar en il futur
l'ureglia rumantscha a chasa sia sco er a
commuventar a melanconia il Ru-
mantsch a l'ester.» (Duri Sialm, 1957)
«A Hans Erni ¢ gia sta cler avant 60
onns insatge ch'era alura anc vaira nov,
numnadamain che la chanzun penetre-
schia pli profundamain il cor schil pled
saja quel da la lingua materna, pia per el
il rumantsch. Gion Antoni Biihler e for-
sa er anc auters avevan er gi quest pa-
tratg. Il pass grond per svegliar I'interess
per il chant rumantscha e render pussai-
vel la cultivaziun da quel ha dentant Erni
fatg cun la publicaziun da las Surselvas.
E las Surselvass han per propi da en Sur-
e Sutselva gronds impuls al chant ru-

mantsch.» (Tumasch Dolf, 1957).

Duri Sialm -1l Rumantsch «franzos»
Il talent musical da Duri Sialm, naschi
ils 3 da fanadur 1891 a Segnas, ¢ sa ma-
nifesta fitg baud. Gia cun sis onns seseva
el sin il banc da las orglas e cun indesch
onns ha el da ses emprim concert da cla-
vazin. Suenter il seminari da scolasts a
Cuira ha el frequenta il conservatori a

Ina da las numerusas

registraziuns cun mu-

sica da Duri Slalm.

Genevra, il qual el ha termina cun il di-
plom da concert per clavazin ed orgla.
Ses scolast d’orgla e cumposiziun era ses
cumpatriot Otto Barblan.

Silsuenter ¢ Sialm sta activ sco scolast
e dirigent en la citad da Turitg, a Liech-
tensteig/ Toggenburg ed a  Schwyz.
Lonn 1937 vegn el clama sco professer
da musica a la Scola chantunala a Cuira.
Per il chant rumantsch ha Duri Sialm
gronds merits. El ha cumponi ovras per
chor, cantatas e chanzuns a capella ch’én
daventadas fitg popularas e che vegnan
chantadas dals chors rumantschs cun
ardiment. Sco cumponist sa profilescha
Duri Sialm en spezial l'onn 1924 a cha-
schun da la festa tschientenara da la Li-
gia Grischa a Trun. Ma el ha er cred
ovras per orgla e piano e trais albums
cun chanzuns da solo e piano.

A restar en memoria vegn Duri Sialm
er cun l'ediziun da la «Consolaziun da
I'olma devoziusa», ina collecziun da
chanzuns e melodias religiusas ch’el ha
rimna ensemen cun il plevon e scrivent
sur Carli Fry en I'entira Surselva, en la
Tumleastga ed en Surmeir. Bain existiva
gia ina «Consolaziun», 'emprima date-
scha dal 1690, ma per la 10avla ediziun
han Sialm e Fry per 'emprima giada er
registra las melodias. Las var 200 chan-
zuns e melodias én ordinadas tenor ils
vitgs da lur derivanza. Interessant ¢ il
fatg ch’ils editurs han d’ina vart fixa la
varietad locala da melodias cun gronda
acribia, da l'autra vart pero standardisa
il linguatg en in sursilvan «classic». La
nova «Consolaziun» ha di nov anim al
chant dal pievel en baselgia. Duri Sialm
¢ mortils 18 da december 1961 a Cuira.

Ovra

Musica per chor ed orchester (gieu festiv
La Ligia Grischa, Fronleichnamsorato-
rium), cantatas per soli, chor e clavazin
(11 saltar dils morts, La lavina, Musica,
Benedetg Fontana, Allas steilas), chan-
zuns profanas per chor viril, chor ma-
schad3, chor da dunnas e chor d’uffants.
5 messas cun orgla, motettas, musica da
chombra, ovras per clavazin (Tre Sonate
per pianoforte, Iris cantatrix, Suita sut-
silvana), musica per orgla ¢ 3 albums
cun chanzuns per vusch da solo e clava-
zin (Canzuns, Ada, Davosas spigias).

Vuschs
«Duri Sialm era in bun uman bainvu-
lent e spir buntad. Bain al cutizzava
mintgatant il regl da tentar. Ed el fa-
scheva gugent in spass, provocava cun
plaschair ina discussiun ed aveva mirve-
glias, co ch'ins s'inschignia da mitschar
or dal schuschuri. Chapaivel ch’el aveva
blers amis!» (Gion Deplazes, 1961)

«Sco pianist ed organist avess Duri
Sialm gi tuttas premissas per ristgar il
pass en las grondas salas da concert. Che

Sialm r’ha betg fatg quai po avair plirs
motivs: ils temps tranter las guerras eran
nauschs, la concurrenza gronda, il cura-
schi dal giuvenot da Segnas modesta.
Duri Sialm ¢ i la via segira, quella dal
magister e pedagog, quella dal dirigent,
organist ed expert.

Sco cumponist ha ed lina vart
tschertgé — surtut cun sia musica per
clavazin ed orgla e cun las chanzuns da
solo e piano — in auditori naziunal. Da
lautra vart ha Sialm servi als Ru-
mantschs. Surtut quest’'ultima vart ¢ en-
conuschenta ed al ha fatg daventar
popular. Sias chanzuns a capella, sias
cantatas ¢n musica scritta sin mesira per
chors rumantschs da lez temp. Per el eri
pli impurtant che sias chanzuns vegnian
chantadas che 'emprova da schlargiar la
clasira armonica e ritmica. Nagins expe-
riments ¢ sia devisa cumpositorica!

Ma tuttina: Duri Sialm n'era betg in
cumponist da la surfatscha. Si’ovra por-
ta il bul dal perfecziunist. Durant ses
studis a Genevra ¢ el soccupa da rudent
cun la romantica e I'impressiunissem
franzos. Malgrd quest spiert avert ed
alert: Duri Sialm — sco ses maister Otto
Barblan era — n’¢ mai sth avantgardist, el
n’ha mai tschertga novas furmas, novas
armonias. El ha guarda enavos e perfec-
ziund existent. Duri Sialm dastg ins ve-
sair sco excellent armonisader che viva
cumplettamain en la tonalitad e la era el
puritan tras e tras. Ins di che ses stil col-
lia a moda originala elements da la mu-
sica mediterrana cun elements retics.»

(Giusep G. Decurtins, 1991).

llsinterprets
Letizia Scherver, Trun/Feldkirch (*1968):
La pli enconuschenta sopranista gri-
schuna. Diplom da concert. Repetida-
main victura da concurrenzas. Activitad
da concert en Europa ed en ils Stadis
Unids (t.a. Carnegie Hall New York,
Salzburger Festspiele).
Judith  Scherrer,  Trun/Amizell-Allgiu
(*1971): Mezzosopranista. Diplom da
concert a Basilea ed Amsterdam. Repe-
tidamain victura da concurrenzas. En-
gaschaments da concert en Svizra ed a
exteriur.
Rilana Cadruvi, Schluein (*1978): Altis-
ta. Studi da chant a Turitg, Berna e Basi-
lea. Diplom d’instrucziun a Basilea.
Repetidamain victura da concurrenzas.
Vasta activitad da concert.
Ferenc  Bognar, Szombathely (Unga-
ria)/Feldkirch (*1949): Pianist. Dapi il
1981 professer per clavazin al Vorarlber-
ger Landeskonservatorium Feldkirch. El
ha suna cun musicists da renum mundi-
al e vegn envida regularmain a festivals
impurtants.
Chor daffons Surselva: Rilana Cadruvi ha
funda il chor da project 'onn 2003 cun
la finamira d’intermediar il plaschair da

chantar en in chor a scolaras e scolars.
Cantus firmus Surselva: 11 1999 ha Clau
Scherrer funda il Cantus firmus Sursel-
va, in chor da project cun chantaduras e
chantadurs cun vuschs extraordinarias.
Er sche la tgira da la chanzun rumant-
scha stat en il center, promova il chor
dasperas anc autras culturas canticas.
Chor viril Ligia Grischa: 11 Chor viril Li-
gia Grischa ¢ vegni fundal'onn 1852. La
Ligia Grischa porscha a ses commem-
bers la chaschun da chantar ultra da las
veglias e novas chanzuns rumantschas er
ovras pli pretensiusas.

Il disc cumpact

Hans Erni

1.-3. Canzunettas or da «La rosetta»
(text: Hans Erni, preschentaziun: Chor
d’affons); 4. La rosa mia (text: Gian
Bundi, preschentaziun: Cantus firmus);
5. Il mat bandunau (text: Hans Erni,
preschentaziun Cantus firmus); 9. Nos-
sa viarva (text: Flurin Camathias, pre-
schentaziun: Chor viril Ligia Grischa);
13. 1l pur suveran (text: Gion Antoni
Huonder, preschentaziun: Chor viril
Ligia Grischa); 15. La steilalva (text:
Luisa Lombriser, preschentaziun: Can-
tus firmus); 17. En iert (text: Gian Fon-
tana, preschentaziun: Cantus firmus).

Duri Sialm

6. Il mal dil cavrer (text: Gion Cadieli,
preschentaziun: Rilana Cadruvi/Ferenc
Bognar); 7. La mort, gliez ei la freida
notg (text: Carli Fry, tenor Heinrich
Heine, preschentaziun: Rilana Cadru-
vi/Ferenc Bognar); 8. Glaffonet (text:
Carli Fry, preschentaziun: Judit Scher-
rer e Rilana Cadruvi/Ferenc Bognar);
10. Sonata prima, 1. moviment: allegro
(preschentaziun: Ferenc Bognar); 11. La
ventira (text: Carli Fry, preschentaziun:

Cantus firmus); 12. La Ligia Grischa
(text: Flurin Camathias, preschentazi-
un: Chor viril Ligia Grischa); 14. VII
pracludium e fuga en Es-dur (preschen-
taziun: Ferenc Bognar); 16. La rosa
dell’aua (text: Carli Fry, tenor Emanuel
Geibel, preschentaziun: Letizia Scher-
rer/Ferenc Bognar); 18. Ventira cump-
leina (text: Carli Fry, tenor Emanuel
Geibel, preschentaziun: Letizia Sche-
rer/Ferenc Bognar); 19. Allas steilas,
cantata per chor maschada, solo da so-
pran e clavazin (text: Alfons Tuor, pre-
schentaziun: Cantus firmus, Letizia
Scherrer, Ferenc Bognar).

La preschentaziun:
Radiotelevisiun Svizra Rumantscha.
Top Chors, vol. 4: Concert
commemorativ Hans Erni e Duri
Sialm. Cuira 2011.

